
V E N D I M

PËR NJË NDRYSHIM NË VENDIMIN NR.45, DATË 17.02.2017 “PËR MIRATIMIN E MODELEVE TË DOKUMENTACIONIT TË KANDIDIMIT QË DO TË PËRDOREN NË ZGJEDHJET PËR KUVENDIN E SHQIPËRISË TË VITIT 2017” 

Komisioni Qendror i Zgjedhjeve në mbledhjen e datës 05.04.2017, me pjesëmarrjen e:

Anëtare

Shqyrtoi çështjen me:

OBJEKT:
Për një ndryshim në vendimin nr.45, datë 17.02.2017 “Për miratimin e modeleve të dokumentacionit të kandidimit që do të përdoren në zgjedhjet për Kuvendin e Shqipërisë të vitit 2017”.

BAZË LIGJORE:
Neni 23, pika 1/a, neni neni 67, neni 68, neni 69, neni 71 dhe neni 72, pika 1 dhe 2, i ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur, si dhe dëgjoi diskutimet e përfaqësuesve të partive politike, 

V Ë R E N:

Me vendimin nr.45, datë 17.02.2017 “Për miratimin e modeleve të dokumentacionit të kandidimit që do të përdoren në zgjedhjet për Kuvendin e Shqipërisë të vitit 2017” KQZ, ka miratuar modelet e dokumentave të kandidimit që do të përdoren në zgjedhjet për Kuvendin e Shqipërisë të vitit 2017. 
Referuar ligjit nr.138/2015 “Për garantimin e integritetit të personave që zgjidhen, emërohen ose ushtrojnë funksione publike” si dhe vendimi  Kuvendit nr.17/2016 “Për përcaktimin e rregullave të detajuara mbi zbatimin e ndalimeve të parashikuara në ligjin nr.138/2015”, KQZ është organi kompetent për verifikimin e të dhënave të pasqyruara në formularin e vetëdeklarimit të kandidatëve për deputet që do të regjistrohen në zgjedhjet për Kuvendin e Shqipërisë 2017.
Komisioni Qendror i Zgjedhjeve, për të përmbushur detyrimet që i ngarkon ligji i sipërcituar si dhe Kodi Zgjedhor i Republikës së Shqipërisë, duhet të verifikojë brenda 5 ditëve dhe të publikojë në faqen zyrtare të ëeb-it Formularin e Vetëdeklarimit për rreth 7000 kandidat. Për të mundësuar këtë procedurë të parashikuar nga ligji, lind e nevojshme plotësimi me disa të dhëna shtesë në formatin elektronik të listës shumemërore të partive politike, si “amësia” dhe “vendlindja”, të cilat  janë të domosdoshme për përpunimin e të dhënave dhe dërgimin e tyre për verifikim, pranë zyrës së gjendjes gjyqësore dhe zyrës së gjendjes civile. Për të lehtësuar paqyrimin e këtyre të dhënave, bashkëlidhur këtij vendimi është përgatitur dhe modeli i listës shumemërore të cilën Partia Politike do ta depozitojë në KQZ,  në formatin elektronik përveç listës shumemërore që paraqet në letër.
Gjithashtu nisur nga disa kërkesa të përsëritura nga organizatat e shoqërisë civile,                    në lidhje me transparencën e formimit dhe figurës së kandidatëve, dhe për njohjen më të mirë të zgjedhësve me kandidatët e partive politike/propozuar nga zgjedhësit, për të cilët do të votojnë duhet publikimi i disa të dhënave shtesë për secilin kandidat. Për këtë qëllim bashkëlidhur me dokumentacionin e kandidimit, partitë politike duhet të depozitojnë dhe jetëshkrim për secilin kandidat, sipas modelit bashkëlidhur këtij vendimi. Jetëshkrimi duhet të dorëzohet dhe në formatin elektronikë në mënyrë që KQZ, të ketë mundësi ta publikoj brenda një periudhe të shkurtër në faqen e web-it për të qenë e aksesueshme lehtësisht nga zgjedhësit. 

Në këto kushte lind e nevojshme një ndryshim dhe disa shtesa në modelet e kandidimit të miratuara me vendimin nr. 45, datë 17.02.2017 “Për miratimin e modeleve të dokumentacionit të kandidimit që do të përdoren në zgjedhjet për Kuvendin e Shqipërisë të vitit 2017” dhe konkretisht:

MODEL – 01 K, në pjesën e pasme Shënime mbi plotësimin e Listës Shumemërore të  ndryshojë më poshtë:
· Pika 2  “Kopja elektronike e listës shumemërore duhet të dorëzohet në KQZ” të bëhet    “Kopja elektronike e listës shumemërore duhet të dorëzohet në KQZ sipas modelit të  miratuar me këtë vendim”.

· Pas pikës 3 të shtohet pika ç dhe d
Ç) “Formulari Vetëdeklarimit pasi të nënshkruhet nga kandidati duhet të skanohet në formatin elektronik pdf, jo më shumë se 2 Mb (ngarkesa e file) dhe më pas të dorëzohet edhe elktronikisht në KQZ”.

d) “Partia Politike duhet të dorëzojë në KQZ Jetëshkrimin në letër dhe formë elektronike për çdo kandidat, sipas modelit  të miratuar me këtë vendim. Jetëshkrimi, pasi të jetë firmosur nga kandidati, të skanohet në formatin elektronik pdf.” 
Në modelet e miratura në pikën 1 të vendimit nr. 45 datë 17.02.2017 “Për miratimin e modeleve të dokumentacionit të kandidimit që do të përdoren në zgjedhjet për Kuvendin e Shqipërisë të vitit 2017”, Model 01 K; Model 02 K; Model 03 K; Model 04 K; Model 05 K; Model 06 K; Model 07 K; Model 08 K; Model 09 K do të shtohen dhe Model - 10 K; Formular tip për plotësimin elektronik të të dhënave për kandidatët në listat shumemërore të partive për deputet; si dhe Model - 11 K; Jetëshkrim i kandidatit për deputet (Curriculum Vitae).
PËR KËTO ARSYE
Komisioni Qendror i Zgjedhjeve, mbështetur në nenin 23, pika 1/a, nenin 67, nenin 68, nenin 69, nenin 71 dhe nenin 72, pika 1 dhe 2, të ligjit nr.10019 datë 29.12.2008 “Kodi Zgjedhor i Republikës së Shqipërisë”, i ndryshuar,                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         

V E N D O S I:
1- Në vendimin nr.45, datë 17.02.2017 “Për miratimin e modeleve të dokumentacionit të kandidimit që do të përdoren në zgjedhjet për Kuvendin e Shqipërisë të vitit 2017”, të bëhen ndryshimet si më poshtë:

1.1 Në pikën 1, Model - 01 K të ndryshojë sipas lidhjes nr. 1 bashkëlidhur këtij vendimi

1.2 Në pikën, 1, pas Model - 09 K shtohet:

Model - 10 K: Formular tip për plotësimin elektronik të të dhënave për kandidatët në listat shumemërore të partive për deputet; 

Model - 11 K:   Jetëshkrim i kandidatit për deputet (Curriculum Vitae).
2- Ky vendim hyn ne fuqi menjëherë.

3- Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.

